
	1. ՀՀ Քաղաքաշինության կոմիտե
	17.09.2021թ.

	
	N 01/16.1/8533-2021

	««Հայաստանի Հանրապետության 2021 թվականի պետական բյուջեի մասին» օրենքում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի կից հավելված 6-ում «տեխնիկական հսկողության ծառայություններ» գնման առարկայի CPV կոդը փոխարինել «71351540/545»  կոդով։
Միաժամանակ ՀՀ կառավարության որոշման նախագիծը հիմնավորող տեղեկանքում առաջարկվում է «Ընթացիկ իրավիճակը և խնդիրները» բաժնի երկրորդ պարբերությունում՝ «սակայն կազմակերպության նախագծանախահաշվային փաստաթղթերը մինչ օրս դեռևս չեն ներկայացվել ՀՀ քաղաքաշինության կոմիտե` շինարարական աշխատանքների գնման գործընթացը կազմակերպելու և սկսելու համար»  բառերը փոխարինել «սակայն հաշվի առնելով այն հանգամանքը, որ «Ինֆեկցիոն հիվանդությունների ազգային կենտրոն» փակ բաժնետիրական ընկերությունը ներկայումս մատուցում է կորոնավիրուսային հիվանդության (COVID-19) համաճարակի ազդեցությունների վերացման ծառայություններ, շինարարական աշխատանքները նպատակահարմար է իրականացնել 2022 թվականին»  բառերով:
	


Ընդունվել է, կատարվել են համապատասխան փոփոխությունները:



Ընդունվել է, կատարվել են համապատասխան փոփոխությունները:

	1. ՀՀ ֆինանսների նախարարություն
	17.09.2021թ.

	
	N  01/8-4/15055-2021

	Ի կատարումն ՀՀ վարչապետի 15.09.2021թ. N 02/16.16/31931-2021 հանձնարարականի՝ ««Հայաստանի Հանրապետության 2021 թվականի պետական բյուջեի մասին» օրենքում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) լրամշակված տարբերակի վերաբերյալ հայտնում ենք հետևյալը.
Նախագծով առաջարկվում է ՀՀ 2021 թվականի պետական բյուջեի «1126» ծրագրի «31003. Առողջապահական կազմակերպությունների կառուցում, վերակառուցում» միջոցառման Ինֆեկցիոն հիվանդությունների ազգային կենտրոնի վերակառուցման համար՝ ՀՀ կառավարության պատվիրատվությամբ նախատեսված 291,567.6 հազար դրամից 200,000.0 հազար դրամը հատկացնել ՀՀ Արարատի մարզի Մասիսի բժշկական կենտրոնի կառուցման շինարարական աշխատանքներին։
Ողջունելի ենք համարում մարզային բժշկական կազմակերպություններում առողջապահական ծառայությունների մատուցումը բարելավված շենքային պայմաններում կազմակերպելու ապահովմանն ուղղված ՀՀ առողջապահության նախարարության կողմից ձեռնարկվող միջոցառումները, որոնք համահունչ են նաև ՀՀ կառավարության ծրագրով սահմանված ՀՀ կառավարության քաղաքականության նպատակներին և թիրախներին: 
Միաժամանակ Նախագծում առկա խմբագրական բնույթի թերությունների կապակցությամբ առաջարկում ենք Նախագծի՝ 
ա) N 1 հավելվածի աղյուսակի սկզբում ավելացնել «ընդամենը» և «այդ թվում», իսկ «1126» ծրագրից առաջ «այդ թվում» և «ՀՀ առողջապահության նախարարություն» տողեր՝ իրենց ֆինանսական ցուցանիշներով, ինչպես նաև լրացնել N 2 հավելվածի «ընդամենը» տողի ֆինանսական ցուցանիշը: Բացի այդ, նախավերջին սյունակի վերնագրում «կարգադրիչների» բառից հետո ավելացնել «, ծրագրերի, միջոցառումների և միջոցառումները կատարող պետական մարմինների» բառերը:
բ) N 2 հավելվածի աղյուսակում 3-րդ սյունակի վերնագիրը փոխարինել «Բյուջետային գլխավոր կարգադրիչների, ծրագրերի, միջոցառումների, միջոցառումները կատարող պետական մարմինների և ուղղությունների անվանումները» բառերով:
գ) N 3 հավելվածի աղյուսակում «այդ թվում» բառերի վերևում ավելացնել տող՝ լրացնելով «Ցուցանիշների փոփոխությունը (ավելացումները նշված են դրական նշանով, իսկ նվազեցումները՝ փակագծերում)» բառերը:
դ) NN 4 և 6 հավելվածներում ցուցանիշների փոփոխությունը սյունակից հանել «, իսկ նվազեցումները՝ փակագծերում» բառերը, իսկ N 5 հավելվածի առաջին աղյուսակում նշված «(ավելացումները նշված են դրական նշանով, իսկ «նվազեցումները՝ փակագծերում)» բառերը փոխարինել «(նվազեցումները նշված են փակագծերում)» բառերով:
	









 












Ընդունվել է, կատարվել են համապատասխան փոփոխությունները:

